
1.​ Ym Meithrinfa Toybox rydym yn hyrwyddo ymddygiad cadarnhaol bob amser. Rydym yn deall fod plant o 

bosib yn ymddwyn mewn ffordd benodol fel brathu rhywun i gyfathrebu eu teimladau a’u hanghenion. Mae 
brathu yn fath cyffredin o ymddygiad y mae rhai plant yn ei ddefnyddio i’w helpu nhw i wneud synnwyr o’r 
byd o’u cwmpas ac i ryngweithio ag eraill. Mae’n bosib iddyn nhw gael eu sbarduno pan nad oes ganddyn 
nhw'r geiriau i gyfleu eu dicter, eu rhwystredigaeth neu eu hangen. Gellir ei ddefnyddio hefyd i gyflawni 
angen ysgogiad geneuol, fel yn ystod cyfnodau o fagu dannedd, neu archwilio datblygiadol. Weithiau mae 
brathu yn gallu bod yn arwydd o Angen Addysgol Arbennig/Angen Dysgu Ychwanegol a/neu anabledd. 

 
2.​ Mae’r feithrinfa yn defnyddio’r strategaethau canlynol i helpu plant i stopio brathu:  

2.1.​ Amseroedd unigol un i un a grwpiau bach fel bod pob plentyn yn derbyn sylw cadarnhaol 
2.2.​ Ardaloedd tawel a chysurus i blant sy’n teimlo fod popeth wedi mynd yn ormod iddyn nhw  
2.3.​ Storïau, pypedau a thrafodaeth am emosiynau a theimladau, gan gynnwys gweithgareddau a 

straeon sy'n helpu plant i adnabod eu teimladau ac i ddangos empathi gyda chymeriadau a 
digwyddiadau 

2.4.​ Adnoddau ychwanegol i blant sydd ag anghenion ysgogiad geneuol fel modrwyau dannedd neu 
fwclis cnoi 

2.5.​ Staff gwyliadwrus sy'n adnabod y plant yn dda ac sy'n gallu nodi pryd mae angen mwy o ysgogiad 
neu amseroedd tawel ar blant 

2.6.​ Darparu adnoddau digonol a, lle bo modd, darparu mwy nag un adnodd neu degan i leihau 
gwrthdaro.  

 
3.​ Mae pob plentyn yn cael ei drin fel unigolyn ac rydym yn gweithio gyda theuluoedd i helpu gydag 

anghenion unigol yr holl blant. Gan gadw hynny yn y cof, mae’n angenrheidiol i weithredu strategaethau 
gwahanol yn dibynnu ar anghenion y plentyn sy’n brathu. 

 
4.​ Rydym yn defnyddio’r gweithdrefnau canlynol ar gyfer achos o blentyn yn cael ei frathu.  

 
4.1.​ Bydd yr aelod staff mwyaf perthnasol yn:  

4.1.1.​ Cysuro unrhyw blentyn sydd wedi cael ei frathu ac yn edrych am unrhyw anaf gweledol. 
Rhoi cymorth cyntaf pediatrig pan fo angen a llenwi ffurflen ddamweiniau ar ôl i’r plentyn 
dawelu.  Os yn briodol rhaid ffonio’r rhieni i roi gwybod iddyn nhw. Bydd staff yn parhau i 
edrych ar y brathiad i wneud yn siŵr bod yna ddim arwyddion o haint. Ar gyfer dibenion 
cyfrinachedd a gwrthdaro posib ni fyddwn yn datgelu wrth y rhieni beth yw enw’r plentyn 
sydd wedi brathu.  

4.1.2.​ Dweud wrth y plentyn sydd wedi brathu fod gwneud hynny (yr ymddygiad ac nid y plentyn) 
yn angharedig a dangos i'r plentyn ei fod yn gwneud y staff a'r plentyn sydd wedi cael ei 
frathu yn drist.  

4.1.3.​ Gofyn i'r plentyn beth allent ei wneud i wneud i'r 'plentyn sydd wedi cael ei frathu' deimlo'n 
well (gallai hyn fod yn nôl tegan iddyn nhw neu rannu teganau gyda nhw, rhwbio'r cefn ac 
ati.) 

4.1.4.​ Llenwi ffurflen digwyddiad i’w rannu gyda’r rhieni ar ddiwedd sesiwn y plentyn 
4.1.5.​ Os yw plentyn yn parhau i frathu, cynhelir arsylwadau i geisio dod o hyd i’r achos, e.e. 

blinder neu rwystredigaeth. 
4.1.6.​ Cynnal cyfarfod gyda rhieni’r plentyn i ddatblygu strategaethau i geisio stopio’r plentyn 

rhag brathu. Bydd rhieni'n dawel eu meddwl ei fod yn rhan o ddatblygiad plentyn ac na 
fyddant yn gorfod teimlo mai eu bai nhw yw hynny. 

4.1.7.​ Os bydd brathiad yn torri'r croen, ac i leihau'r risg o haint gan facteria, efallai y bydd angen 
triniaeth brydlon ar y plentyn sydd wedi brathu a'r plentyn a gafodd ei frathu. 

4.1.8.​ Os yw plentyn neu aelod staff yn cael clwyf brathiad lle mae'r croen wedi'i dorri'n ddifrifol 
efallai y bydd angen sylw meddygol brys arno ar ôl i'r cymorth cyntaf cychwynnol gael ei 
gynnal.  

 
5.​ Mewn achosion lle mae plentyn yn brathu’n barhaus ac/neu os oes ganddyn nhw angen addysgol 

arbennig/angen dysgu ychwanegol neu anabledd sy’n eu harwain nhw i frathu yn rheolaidd, er enghraifft 
mewn rhai achosion o awtistiaeth lle does gan blentyn ddim sgiliau cyfathrebu bydd rheolwr y feithrinfa yn 
cyflawni asesiad risg ac o bosib yn argymell imiwneiddio gyda brechlyn hepatitis B i bob aelod o staff a 
phlant.  

